
ఇన్ద్రాక్షీస్తోత్రమ్   ౨

వినియోగ -

అస్య శ్రీ ఇన్ద్రాక్షీస్తోత్రస్య   శచీపురన్దర  ఋషిః,
అనుష్టప్ఛన్దః  , శ్రీఇన్ద్రాక్షీ   దుర్గా దేవతా,మహాలక్ష్మీః బీజం,
భువనేశ్వరీ శక్తిః , భవానీ కీలకం మమాభీష్ట సిద్ధ్యర్థే  జపే
వినియోగః ।
కరన్యాసః -
ఓం ఇన్ద్రాక్షీత్యఙ్గుష్ఠాభ్యాం    నమః ।
ఓం మహాలక్ష్మీతి తర్జనీభ్యాం  నమః ।
ఓం మాహేశ్వరీతి మధ్యమాభ్యాం నమః ।
ఓం అమ్బుజాక్షీత్యనామికాభ్యాం నమః ।
ఓం కాత్యాయనీతి కనిష్ఠికాభ్యాం  నమః ।
ఓం కౌమారీతి కరతలకరపృష్ఠాభ్యాం  నమః ।
అఙ్గన్యాసః  -
ఓం ఇన్ద్రాక్షీతి  హృదయాయ నమః ।
ఓం మహాలక్ష్మీతి శిరసే స్వాహా ।
ఓం మాహేశ్వరీతి శిఖాయై వషట్ ।
ఓం అమ్బుజాక్షీతి కవచాయహుమ్ ।
ఓం కాత్యాయనీతి నేత్రత్రయాయ   వౌషట్ ।
ఓం కౌమారీతి అస్త్రాయ  ఫట్ ।
ఓం భూర్భువః స్వరోమ్ ఇతి దిగ్బన్ధః  ॥
ధ్యానమ్ ।
నేత్రాణాం  దశభిః శతైః  పరివృతాం అత్యుగ్ర చర్మామ్బరాం
హేమాభాం మహతీం విలమ్బిత-శిఖామాముక్త కేశాన్వితామ్ ।
ఘణ్టామణ్డిత   పాదపద్మ యుగలాం నాగేన్ద్రకుమ్భస్తనీం
ఇన్ద్రాక్షీం  పరిచిన్తయామి మనసా కల్పోక్త సిద్ధిప్రదామ్   ॥

ఇన్ద్రాక్షీం  ద్విభుజాం దేవీం పీతవస్త్ర ద్వయాన్వితామ్ ।
వామహస్తే వజ్రధరాం  దక్షిణేన వరప్రదామ్  ॥
ఇన్ద్రాదిభిః  సురైర్వన్ద్యాం   వన్దే శఙ్కరవల్లభామ్  ।
ఏవం ధ్యాత్వా మహాదేవీం పఠామి సర్వసిద్ధయే  ॥
ఇన్ద్ర  ఉవాచ ।
ఇన్ద్రాక్షీ  పూర్వతః పాతు పాత్వాగ్నేయాం తథేశ్వరీ ।
కౌమారీ దక్షిణే పాతు నైఋత్యాం  పాతు పార్వతీ ॥
వారాహీ పశ్చిమే పాతు వాయవ్యాం నారసింహయపి ।
ఉదీచ్యాం కాలరాత్రిర్మాం  ఐశాన్యాం సర్వశక్తయః  ॥
భైరవ్యూర్ధ్వం   సదాపాతు పాత్వధరే వైష్ణవీ   తథా ।
ఏవం దశదిశో రక్షేత్ సర్వా సర్వాఙ్గం  భువనేశ్వరీ ॥
ఓం నమో భగవతి ఇన్ద్రాక్షి  మహాలక్ష్మీ సర్వజన
వశఙ్కరి సర్వదుష్టగ్రహ   స్తమ్భిని స్వాహా ॥
ఓం నమో భగవతి పిఙ్గలభైరవి   త్రైలోక్యలక్ష్మి
త్రైలోక్యమోహిని  ఇన్ద్రాక్షి  మాం రక్ష రక్ష హుం ఫట్ స్వాహా ।
ఓం నమో భగవతీ భద్రకాలి  మహాదేవి కృష్ణవర్ణే
తుఙ్గస్తనే   శూర్పహస్తే కపాటవక్షఃస్థలే  కపాలమాలాధరే
పరశుధరే చాపధరే వికృతరూపధరే వికృతరూప-మహాకృష్ణసర్ప -
యజ్ఞోపవీతిని  భస్మోద్ధూలిత -
సర్వగాత్రి ఇన్ద్రాక్షి  మాం రక్ష రక్ష హుం ఫట్ స్వాహా ।
ఓం నమో భగవతి ప్రాణేశ్వరి  ప్రేతాసని  సింహవాహనే
మహిషాసురమర్దిని  ఉష్ణజ్వర , పిత్తజ్వర,వాతజ్వర,
శ్లేష్మజ్వర , కఫజ్వర,ఆలాపజ్వర, సన్నిపాతజ్వర,
మాహేన్ద్రజ్వర , కృత్యాదిజ్వర, ఏకాహ్నికజ్వర,
ద్వయాహ్నికజ్వర,త్ర్యాహ్నికజ్వర ,చాతురహ్నికజ్వర,
పాఞ్చాహ్నికజ్వర, పక్షజ్వర,మాసజ్వర,
పాణ్మాసజ్వర, సంవత్సరజ్వర, సర్వాఙ్గజ్వర ,నాశయ నాశయ
హర హర హన హన దహ దహ పచ పచ
తాడయ తాడయ ఆకర్షయ  ఆకర్షయ  విద్వేషయ విద్వేషయ

స్తమ్భయ స్తమ్భయమోహయమోహయ ఉచ్చాటయ ఉచ్చాటయహుం ఫట్ స్వాహా
।
ఓం హ్రీం  ఓం నమో భగవతి ప్రేతాసనే  లమ్బోష్ఠీ
కమ్బుకణ్ఠి కాలకాలి కామరూపిణి పరమన్త్ర పరయన్త్ర
పరతన్త్ర ప్రభేదిని  ప్రతిభట -విధ్వంసిని
పరబలతురగవిమర్దిని  శత్రుకరచ్ఛేదిని  శత్రుమాంసభక్షిణి
సకలదుష్టజ్వర  నివారిణి భూత ప్రేత  పిశాచ బ్రహ్మరాక్షస
యక్ష యమదూత శాకినీ డాకినీ కామిని స్తమ్భిని మోహిని
వశఙ్కరి కుక్షిరోగ శిరోరోగ నేత్రరోగ  క్షయాపస్మార కుష్ఠాది
మహారోగనివారిణి మమ సర్వరోగం నాశయ నాశయ
హ్రాం  హ్రీం  హూం హైం  హ్రౌం  హుం ఫట్ స్వాహా ।
ఓం ఐం శ్రీం  హుం హుం ఇన్ద్రాక్షి  మాం రక్ష రక్ష మమ శత్రూన్  నాశయ-నాశయ
జలరోగం శోషయ-శోషయ దుఃఖ వ్యాధీన్ స్ఫోటయ స్ఫోటయ క్రూరాన్  అరీన్
భఞ్జయ - భఞ్జయ  మనోగ్రన్థిం   ప్రాణగ్రన్థిం    శిరోగ్రన్థిం 
ఘాతయ-ఘాతయ ఇన్ద్రాక్షి  మాం రక్ష-రక్ష హుం ఫట్ స్వాహా ।
ఓం నమో భగవతి మాహేశ్వరి మహాచిన్తామణి
సకలసిద్ధేశ్వరి  సకలజన మనోహారిణి
కాల కాలరాత్రి అనలే అజితే అభయే మహాఘోర
ప్రతిహత  విశ్వరూపిణి మధుసూదని మహావిష్ణుస్వరూపిణి
నేత్రశూల  కర్ణశూల  కటిశూల పక్షశూల పాణ్డురోగాదీన్  నాశయ నాశయ
వైష్ణవి   బ్రహ్మాస్త్రేణ   విష్ణు చక్రేణ  రుద్రశూలేన  యమదణ్డేన
వరుణ పాశేన వాసవ వజ్రేణ  సర్వాన్ అరీన భఞ్జయ  భఞ్జయ
యక్షగ్రహ  రాక్షసగ్రహ  స్కన్దగ్రహ   వినాయకగ్రహ  బాలగ్రహ  చోరగ్రహ
కుష్మాణ్డగ్రహాదీన్   నిగ్రహ  నిగ్రహ  రాజయక్ష్మ క్షయరోగ తాపజ్వర నివారిణి
మమ సర్వజ్వరం నాశయ నాశయ సర్వగ్రహాన్
ఉచ్చాటయ ఉచ్చాటయహుం ఫట్ స్వాహా ।
ఉక్త ప్రయోగ  కే కరనే సే వ్యాధినాశ వ శత్రునాశ  హోవే ।
అభిమన్త్రిత  జల పిలానే సే జ్వారాది రోగ శాన్తహోవే ।
Encoded and proofread by Mohan Chettoor

